
Se te yon le, te genyen yon tifi an(n) Afrik ki te rele Ti
Yaya. Li te pedi manman li menm jou li e fét la. Akouchman
sa a te dire yon semen. Anpil fanmchay te kouri pou vin bay
konkou. Akouchman an te dire. Premye kri ti bebe a

koresponn ak denye soupi manman an.

Mari a te fe bel anteman pou madanm li. Apre kek ane,
misye te remarye. Depi |é sa a, Ti Yaya komanse pote kwa
li. Nanpwen yon mize li pa t pase; nanpwen yon travay fose
li pa te fe. Ti Yaya te toujou ap souri. Souri li te enmede

belme a ki te toujou ap moke I.

Ti pitit sa a te bel kou yon soléy. Ti Yaya te konsidere kom
pi bel tifi nan vilaj kote li te ye a. Sa se yon lot bagay ki te
fe bélmé a vin pi jalou paske se |li menm ki ta renmen gen

yon bote konsa. Se plis li t ap chéche mwayen imilye Ti



Yaya, se plis li t ap bay Ti Yaya travay fose fé men ti pitit
la te foujou ap souri. Ti ofelin sa a te genyen yon jwa
debode. Li te toujou ap chante. Li pase tout réve sa yo
paske li pa te janm dekouraje. Se te li menm ki te premye
moun ki leve, dénye moun ki al kouche. Li te konn leve anvan

kok chante; li t al kouche I& domi pran ftout chen.

Belme a te vin pa konnen kisa pou li fe pou Ti Yaya kite kay
la. Li chéche bagay li te dwe fé lematen le li leve, a midi le
li t ap manje, leswa le li t ap kabicha. Ou ta ka we tout vye
panse sa yo nan je madanm nan. Li te fé yon jan kanmém
pou Ti Yaya fache; se plis ke li te kontan, se plis li t ap

chante, se plis li te vin pi bél.

Bélme a cheche tout mwayen sa yo ak yon dal pasyans. Yon
jou maten konsa, tifi a t ap soti andedan ti joupa a, li di ti

ofelin nan:

«Men!l Al lave jipon sa a kote ou vle! Lave | jiskaske li vin

blan!»



Ti Yaya pran jipon an bo kote pye li epi | souri. Souri a
ranplase tout kwa, réve, soufrans. Se te yon souri ke tout
moun nan vilaj la ¥ ap cheéche men yo pa t kapab jwenn li.

Te gen yon flanm dife ki t ap boule nan ke madanm nan.

Ti Yaya pran jipon an |li mete deyo. Apre li te fin mache
pandan yon paket nwit, li te rive bo yon ravin. Li plonje
jipon an nan yon basen; jipon an pa vle mouye. Dlo a te gen
yon dal pwason, pisket, grenouy. Ti grenouy yo t ap gonfle
vwa yo komsi pou fé ti lezanj lan pé. Ti Yaya replonje jipon
an nan dlo; li semante pou li pa mouye. Li repran wout li | ap

chante.

Manman, si ou te wé m nan wout la
Ti Yaya o! Ti Yaya o/

Wout ki mennen larivyé a

Ti Yaya o! Ti Yaya o/

Jipon nwa a dwe vin blan

E dlo a refize mouye /i

Ti Yaya o! Ti Yaya o/

D/o a klé kou jou

Li koule san pwoblém

O manman, si ou te wé m nan wout la
Ti Yaya o! Ti Yaya o/



Li pran chemen an anko. Li fé sis jou ap chante. Li we yon
pye mapou ki kouche antrave wout la. Li we dlo ap soti nan
yon twou pyebwa a; dlo a tou jon. Bo dlo sa a, li wé yon seri
papa fwomi; dan yo byen long. Ensék yo ap gade li. Ti Yaya
monte desann bo pyebwa a. Sou pi gwo branch lan k ap vize
lesyel, li wé yon gwo zwazo; zel li byen long. Je bét la

tankou flanm dife. Ti Yaya t ap chante.

Manman, si ou te wé m nan wout la

Ti Yaya o! Ti Yaya o/

Wout kote sous la pral mouye jipon an

Ti Yaya o! Ti Yaya o/

Jipon nwa a ke dlo mapou a refize mouye
Ti Yaya o! Ti Yaya o/

Li kontinye chemen li, toujou ap souri. Li mache yon paket
jou ak nwit ke moun pa ka konte. Li pa janm repoze; nouriti
li se fri ke li te keyi bo chemen an; bwason li se lawouze ki
te tonbe sou féy yo. Li te rive nan yon fore kote chenpanze
fe katye jeneral yo. Chenpanze yo te telman gen lontan
depi yo pa frape biskét yo. Yo ba li pemisyon lave jipon an
nan sous la ki ¥ ap pase nan katye sa a men dlo a refize

mouye rad la.



Ti ofelin nan te kontinye wout li; li rive kounyeya nan yon
andwa ki reyeélman eftranj. Wout la ouvé devan | epi | fémen
déye |. Tout bagay t ap pale: pyebwa yo, zwazo yo, fey bwa
yo ki tonbe até, lyann yo, anfen tout bagay. Li prese komsi
gen yon bagay ki t ap pousuiv li. Li travese plizye kote ki fe

li antre plis nan fore a.

Li we yon ti kléete pi devan anba yon pye bannann. Te gen
yon dlo ki t ap soti la. Li mete ajenou; li souri. Dlo a te an
mouvman. Li te si klé ou we syel la, nyaj yo ak pyebwa yo
parét ladan. Ti Yaya te pran nan dlo sa a; li lage sou jipon
an. Li te resi mouye. Tifi a fe de jou ajenou bo kote sous la
pou | lave jipon an ki te rete fou nwa. Li + ap gade men li ki

plen ak zanpoud. Li kontinye lave.

Manman, vin wé m!

Yaya o! Yaya o/

Jipon nwa a pral vin blan kou pos/en chinwa.
Vin wé mwen, vin wé pitit ou!

Yaya o! Yaya o/

Fini Ti Yaya fin chante, manman li lonje yon jipon blan ba li,
pi blan ke nej. Li pran jipon nwa a nan men | epi | disparet

nan le a. Lé bélme a te we jipon blan an, li ouve je | laje sal!



Li tranble kou fé bwa. Kounyeya, se pa kolé, men se lapére
paske li vin rekonet youn nan jipon blan yo te antere
manman Ti Yaya. Ti Yaya toujou ap souri, yon souri ki pa
kapab konpare ak lot.
(fen)

